ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՄԱՅԻՍԻ 25-Ի N 621 ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

1. Առկա իրավիճակը և իրավական ակտի անհրաժեշտությունը։
2023 թվականի ապրիլի 13-ին ՀՕ-147-Ն օրենքի համաձայն փոփոխություններ և լրացումներ են կատարվել «Կազմակերպությունների և անհատ ձեռնարկատերերի կողմից ներմուծվող` ակցիզային հարկով հարկման ոչ ենթակա այն ապրանքների ցանկը հաստատելու մասին, որոնց ներմուծումն ազատված է ավելացված արժեքի հարկից» ՀՀ օրենքում, համաձայն որի ՀՀ կառավարության սահմանած կարգով մաքսային մարմինների կողմից ավելացված արժեքի հարկը չի գանձվում նաև աշորա սերմացուի (1002 10 000 0), վարսակ սերմացուի (1004 10 000 0) և տրիտիկալեի (1008 60 000 0) համար, հետևաբար անհրաժեշտություն է առաջացել համապատասխան լրացումներ կատարել ՀՀ կառավարության 2002 թվականի մայիսի 25-ի«Առանց ավելացված արժեքի հարկի հաշվարկման ու գանձման՝ Հայաստանի Հանրապետություն խաղողի կտրոնների, կարտոֆիլի, սպելտայի (հաճար), փափուկ ցորենի և մեսլին սերմացուի, գարու, ոլոռի և լոբու սերմացուների ներմուծման կարգը հաստատելու մասին» N 621 որոշման (այսուհետ՝ Որոշում) մեջ։ Հաշվի առնելով, որ Որոշմամբ նախատեսված է նաև մշակաբույսերի լաբորատոր փորձաքննությունների համար ժամկետ, ապա անհրաժեշտ է Նախագծով նախատեսել միջպետական ստանդարտների (ԳՈՍՏ 12038-84, ԳՈՍՏ 12039-82) հիման վրա սահմանված ժամկետները նաև աշորայի, վարսակի և տրիտիկալեի սերմերի լաբորատոր փորձաքննությունների իրականացման համար։
Այսպես, հավատարմագրված լաբորատորիայի կողմից սերմերի որակի լաբորատոր փորձաքննությունները նշված ստանդարտների համապատասխան կարող են իրականացվել հետևյալ ժամկետներում՝
1. Աշորա - ծլունակություն 3-7 օր (ԳՈՍՏ 12038-84), կենսունակություն 15-18 ժամ թրջել, նյութի մեջ պահել 40-50 րոպե (ԳՈՍՏ 12039-82)։
2. Վարսակ – ծլունակություն 4-7 օր (ԳՈՍՏ 12038-84), կենսունակություն 15-18 ժամ թրջել, նյութի մեջ պահել 40-50 րոպե (ԳՈՍՏ 12039-82):
3. Տրիտիկալե (ցորեն-աշորա)-ծլունակություն 3-7 օր (ԳՈՍՏ 12038-84), կենսունակություն 15-18 ժամ թրջել, նյութի մեջ պահել 40-50 րոպե (ԳՈՍՏ 12039-82):

1. Խնդրի սահմանումը
«Կազմակերպությունների և անհատ ձեռնարկատերերի կողմից ներմուծվող` ակցիզային հարկով հարկման ոչ ենթակա այն ապրանքների ցանկը հաստատելու մասին, որոնց ներմուծումն ազատված է ավելացված արժեքի հարկից» ՀՀ օրենքով նախատեսված  աշորա սերմացուի (1002 10 000 0), վարսակ սերմացուի (1004 10 000 0) և տրիտիկալեի (1008 60 000 0) ներմուծման կարգը սահմանված չէ ՀՀ կառավարության 2002 թվականի մայիսի 25-ի  N 621 որոշմամբ։

1. Կարգավորման նպատակը
Սույն որոշմամբ հնարավոր կլինի սահմանված կարգի համաձայն աշորայի, վարսակի և տրիտիկալեի սերմերի ներմուծումը իրականացնել առանց ԱԱՀ-ի ՀՀ կառավարության 2002 թվականի մայիսի 25-ի  N 621 որոշմամբ հաստատված կարգի համաձայն՝ ՀՀ էկոնոմիկայի նախարարության կողմից տրամադրված եզրակացության հիման վրա։

1. Նախագիծը մշակվել է Հայաստանի Հանրապետության էկոնոմիկայի նախարարության կողմից:

1. Ակնկալվող արդյունքը
Նախագծի ընդունման արդյունքում հանրապետություն ներմուծվող աշորայի, վարսակի և տրիտիկալեի սերմերի քանակները կհստակեցվեն (կբացառվի ապրանքային բերքի ներմուծումը սերմի ծածկագրով) և կավելանան բյուջեի մուտքերը։ 

1. Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին

	Նախագծի ընդունման կապակցությամբ պետական կամ տեղական ինքնակառավարման մարմնի բյուջեում ակնկալվում է եկամուտների ավելացում:

